
Uunga siunnersuut Nioqqutissanik eqqussuineq annissuinerlu pillugit Inatsisartut inatsisaata 

allanngortinneqarneranik Inatsisartut inatsisaat 

(Nunatsinnut angalasunik nakkutilliineq kiisalu aningaasanut atoriaannarnut il.il. killiliussamik appaaneq) 

Aningasaqarnermut Akileraartarnermullu Naalakkersuisoq 

 

Naalakkersuisut Inatsisartut inatsisaanut allannguutissatut siunnersuutaanut qujalluta Atasummiit imatut 

naatsumik oqaaseqassaagut. 

Nunatta avataaniik tikittut nunattalu iluani angalasut nioqqutissanik akitsuuteqanngitsunik pisinermi 

misissornerulernissaa tapersernartoqartipparput. Tassami nakkutigineqarnerujussuaq 

misissugaanerujussuarlu angalaniarluni annertoreeqimmat piumasaqaatigerusupparput oqitsumik 

pingaartumillu utaqqinerujussuarmik kinguneqanngitsumik aaqqissorneqarnissaa. Taamaattorli siunissami 

aggersumi nunatta iluinnaani angalasussat immikkut aallariartortarfeqalersinnaanerat 

kaammattuutingalutigu.  

Aningaasat tigoriaannanut 50.000-nik 15.000 kr.-inut appaaniarneq amerlanerusunilluunniit 

tigoriaannaanik nalunaarsuisissaatitaaneq iliuusissatut pitsaasutut isingaarput ukiuni kingulerni 

tusartuaannalernikuuarput nunatta avataanut aningaasarpassuit anniseriaanneqartut taamatulli 

ikiaroornartumut hashimut assingisaanullu akiuiniarnertut isingalungu tapersernarluni. Uunga siunnersuut: 

Nioqqutissanik eqqussuineq annissuinerlu pillugit inatsisartut inatsisaata allanngortinneqarneranik 

inatsisartut inatsisaat (Aningaasaqarnermut Akileraartarnermullu Naalakkersuisoq) 

Taamatut oqaaseqarluta Atassummiit inatsimmut allannguutissatut siunnersuummut tapersiilluta 

aappassaaneerneqannginnerani aningaasaqarnermut akileraartarnermullu ataatsimiititaliamut 

innersuullungu taperserparput.  

Qujanaq.   


